
Аб’явА
•	 Каб	 атрымліваць	 кож-

ны	 нумар	 газеты	 «Гасцінец»	
паведаміце	 рэдакцыі	 аб	 гэтым	
–	зрабіце	бесплатную	падпіску.

•	 Рэдакцыя	 “Гасцінец”	
змяшчае	 бясплатныя	 абвесткі	
чытачоў	 выдання.	 Дзеля	 раз-
мяшчэння	 абвесткі	 запоўніце	
купон	або	патэлефануйце	ў	рэ-
дакцыю.

•	 Калі	 парушаны	 вашы	
правы	спажыўца,	працаўніка,	то	
даем	 эфектыўныя	 парады	 па	
абароне	права	і	пошуку	бясплат-
ных	юрыстаў.	 Звяртайцеся	 на	
адрас:	 Гарадок,	 вул.	 Галіцкага	
д.16	кв.2	ў	кожны	аўторак	і	чац-
вер	з	16	да	18,	або	на	тэлефоны	
газеты	«Гасцінец».

•	 Жадаючыя	 атрымаць	
у	 карыстанне	 беларускія	 кнігі,	
часопісы	 або	 іх	 набыць	 звяр-
тайцеся	 на	 адрас:	 Гарадок,	
вул.	Галіцкага	д.16	кв.2	ў	кожны	
аўторак	і	чацвер	з	16	да	18,	або	на	
тэлефоны	газеты	«Гасцінец»

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

Інфармацыйная культурна-грамадская газета Гарадоччыны 
Цытата нумара:

Трэба спачатку стаць 
кепскім грамадзянінам, 
каб потым зрабіцца 
добрым рабом.
Шарль Мантэск’е.

Ня бойся!

http://haradok.belarda.org - сайт твайго ГАРАДКА 

У Гарадоцкім раёне з часу  перапісу 
1999 года.Правядзенне перапісу 2009 году 
дазволіла ўдакладніць рэальныя лічбы 
насельніцтва Гарадоччыны, якія істотна 
адрозніваюцца ад апошніх разлікаў статы-
стычных службаў. 

Па стану на 1 студзеня 2009 г. статы-
сты фіксавалі ў раёне 29126 чалавек, а па 
выніках кастрычніцкага перапісу з 14 па 
24 ўключна у раёне пражывае толькі 26 
720 чалавек. Значна меншай аказалась і 
насельніцтва Гарадка: па перапісу – 12 951 
чалавек, а ў статыстычных даных 15438 ча-
лавек.

І калі пакуль няма даных аб ухіленнях ад 
перапісу, то дадзеныя перапісу з’яўляюцца 
дакладнымі і аб’ектыўнымі, а таксама 
адлюстроўваюць рэальную наяўнасць 
жыхароў Гарадоччыны. І гэтая лічба знач-
на менш дэкларуемай статыстыкамі. Пры-
чыны гэтага становішча даволі празаічны 
– ў Гарадку мала працоўных месцаў, ды і з 
большага яны з невялікімі заробкамі, што 
вымушае гарадчан шукаць працу ў часовай 
эміграцыі у Расіі або странах Еўрапейскага 
Саюза.

Адначасова з гэтым шакуючай з’яўляецца 
лічба змяншэння  насельніцтва на Гара-
доччыне з 1999 года на 7973 чалавека. І 
гэта пры прапагандыскай шуміхе уладаў 
аб квітнеючай і моцнай Беларусь. І у гэтай 
«квітнеючай і моцнай» Беларусі на Гарадоч-
чыне зменшылася насельніцтва на столькі, 
колькі было знішчана беларусаў у часы Ай-
чынай вайны – кожны чацвёрты. І гэта лічба 
дакладная, калі браць час кіравання Аляк-
сандра Лукашэнкі з 1994 года. Аб’ектыўней 
лічбы  па ацэнцы кіравання краінай ча-
лавекам з вёскі і не трэба. Сёння толькі 
прапагандыскія ідэолагі кажуць пра тое, 
што дзякуючы першаму кіраўніку няма 
вайны. Але насельніцтва раёна зменшыла-
ся, як ў краіне за час самай жорсткай вайны 
20 стагоддзя.

 

бЕРАГЧЫ ГІСТОРЫЮ
Злучаныя Штаты адносна ма-

ладая краіна, якая ўзнікла на-
прыканцы 18 стагоддзя. І двух-
сотгоддзе заснаванне якой 
адзначалі адносна не даўна. Гэта 
мусіць адзіная краіна ў свеце, 
дзе эфектыўная эміграцыйная 
палітыка спрыяе прытоку но-
вых працоўных рук. Пераважна 
з Азіі, Лацінскай Амерыкі. Але і 
шмат нашых землякоў спрабу-
юць знайсці шчасце ў ЗША.

Амерыка прываблівае шмат 
чым, шмат чым уражвае і пра 
гэта я пісаў у папярэдніх натат-
ках.

Але для нашай групы 
ўражальнай была колькасць 
нацыянальных сцягоў ля 
дамоў амерыканцаў, на вуліцах 
амерыканскіх гарадоў. Зорна-
паласаты сцяг бачны ва ўсіх 
кропках Амерыкі. Сцяг яднае на-
цыю. Сцяг выклікае гонар. Сцяг 
сімвалізуе адзінства краіны. 

На жаль, гэтага мы не мо-
жам сказаць  пра наш сёняшні 

дзяржаўны сцяг, які дастаўся ад 
распаўшыйся савецкай імперыі. 
Сёняшні чырвона-зялёны сцяг 
выглядае  штучным утварэннем 
ў шматвекавой гісторыі краіны, 
дзе яго ніколі і не было.

Але акрамя сцяга ў Амерыцы 
існуе файная традыцыя рабіць 
гісторыю ўласнымі рукамі. Аме-
рыканцы шануюць усе гады 
існавання сваёй краіны. І гэта 
праяўляецца, мусіць у пер-
шую чаргу,  ў адносінах да мес-
ца прэзідэнта ЗША ў гісторыі 
краіны. Кожны прэзідэнт ства-
рае бібліятэку і музей свайго 
імя. Нам давялося пабываць на 
радзіме Джеральда Форда ў го-
радзе Гранд Рэпідзе у яго музеі. 
Велічная мясціна з фантанамі, 
лужацкамі, склепам прэзідэнта 
прыцягвае цікавасць жыхароў 
і гасцей краіны. І гэта пры тым, 
што ён быў адзіным прэзідэнтам, 
які заняў гэтую пасаду пасля 
імпічмента дзеючаму прэзідэнту 
Ніксану. У музея Форда паказа-

на ўсё яго жыццё – ад простага 
адваката да кіраўніка краіны. 
Паказана таксама і жыццё жонкі 
прэзідэнта, якая суправаджала  
яго ў вялікай палітыцы. Ды і сама 
была прызнана першай жанчы-
най краіны, калі падняла пра-
блему мастапаціі для жанчын 
ЗША. Джеральд Форд пражыў 
самае доўгае жыццё сярод 
амерыканскіх прэзідэнтаў – 92 
гады, а яго жонка і зараз жыве. 

Гістарычныя, краязнаўчыя 
музеі існуюць ва ўсіх гарадах 
ЗША. І ўсе яны бясплатна ад-
крыты для наведвальнікаў. Ды і 
ў знакамітыя мастацкія музеі на 
кожным тыдні бываюць гадзіны 
бясплатнага наведвання. У гэ-
тым таксама трэба павучыцца 
нашым арганізатарам музейнай 
справы.

Але развіваючы музейную 
справу амерыканскія семьі ша-
нуюць і гісторыю свайго роду. У 
дамах шмат рэчаў якія дасталіся 
ў спадчыну ад пра-прадзедаў. 

Так у нашай гаспадыні Джоан 
мы бачылі і абувалі рарытэтныя 
боты гішпанскіх канкіскадораў, 
якія дасталіся гаспадыні ад яе 
бацькі. І якім больш чатырох 
стагоддзяў. А таксама ў пакоях 
былі шафы для стаматалагічнага 
абсталявання аж пачатку двац-
цатага стагоддзя.

Наша паездка ў ЗША знайшла 
толькі частковае адлюстраван-
не ў папярэдніх нататках. Але 
гэтыя нататкі даюць магчымасць 
адчуць галоўнае.  Краіна моцная, 
калі дзяржава дае грамадзянам 
праяўляць сваю ініцыятыву. 
Краіна моцная грамадзянамі, 
якія самі імкнуцца вырашаць 
свае  праблемы. Краіна моц-
ная, калі ў ёй ёсць шматгада-
выя традыцыі здаровага ладу 
жыцця, а не кампанейшчына на 
фоне алкагалізацыі грамадства. 
І ў здаровай краіне шануецца 
гісторыя, шануецца кожны год 
яе існавання.

Леанід Гаравы.

Насельніцтва 
зменшылася 
амаль на кожнага 
чацвёртага

АктыўНыя АмерыкАНцы (ЗАкАНЧЭННе)

“Гасцінец” ў Інтэрнэце
Шаноўны чытач! Раней чым з паштовай 

скрыні вы можаце чытаць нашу газету  ў 
Інтэрнэце. Газета размешчана на сайце 
http://haradok.belarda.org/  і яе магчы-
ма спампаваць у раздзеле “Незалежныя 
выданні” на старонцы “Гасцінец”.

вынікі апошняга апытання 
на сайце http://haradok.belarda.org/
як вы эканоміце энергію?
Карыстаюсь энергазберагаючымі 
лямпачкамі ............................................ 16%
Заклейваю вокны .................................. 5%
Выключаю непатрэбнае святло .... 42%
Не ўуключаю батарэі ............................ 5%
Я наогул не эканомлю ....................... 32%

“ПрыгоННАя” іНтЭлегеНцыя
Актыўна выкарыстоўваецца на уборцы 

льну ў Гарадоцкім раёне 
Створаная вертыкаль улады спаўна ка-

рыстаецца сваімі феадальнымі правамі 
рабіць з працоўных прыгонных. Пры 
камуністах не было такога, каб настаўнікаў, 
дактароў, культработнікаў да белых мух 
прымушалі працаваць на сельскагаспа-
дарчых працах. Але кантрактная сістэма 
зрабіла працоўных маўклівым натоўпам, 
які не бароніцца  дзяржаўным прафсаюзам. 
Атрымліваецца мусіць як па Райкіну:  мы 
робім выгляд, што працуем, а кіраўніцтва 
робіць выгляд, што плаціць. А калі за працу 
плата сімвалічная, то яе можа выконваць 
толькі прыгонны. Дзеля дэманстрацыі сва-
ёй лаяльнасці начальніку.

Гэта спаўна выкарыстоўваецца ў сель-
скай мясцовасці, дзе настаўнікаў, дактароў 
не лічаць асобамі, а лічаць звычайнымі 
шрубікамі вертыкальнай сістэмы.

Зараз кожны дзень больш 30 жыхароў 

Гарадка у халоднае даждлівае надвор’е 
накіроўваецца ад райвыканкама на 
ўборку льну. І хаця лён не ўрадзіў, якасці 
слабай, але пад дажджамі  на пранізлівым 
ветры працуюць «прыгонныя» бюджэтнікі 
на сельгаспалетках. У нармальных краінах 
не магчыма ўявіць, каб медыцынскую ся-
стру накіравалі на уборку льну, бульбы, 
уборку каменняў, праполку буракоў, а 
доктар пачаў працаваць за сябе і медся-
стру. Там прафсаюзы камня на камяні не 
пакінулі б ад такіх наймальнікаў. А ў нас 
гэта сыходзіць з рук вертыкальнай намен-
клатуре.

 Колькі шчэ будзе цярпець народ гэты і 
іншыя здзекі залежыць ад «прыгонных.» 
Не можаце аб’яднацца ў рэальныя праф-
саюзы, імітуеце іх дзейнасць праз абавяз-
ковыя складкі, так хутка і пугай будуць 
гнаць на ўборку льну ў марозы.

Л. Гаравы.

АлкАгольНы біЗНес Не 
сПыНяеццА

Больш чатырох тысяч літраў 
спіртаўтрымліваючых вадкасцей канфіс-
кавана на Гарадоччыне за бягучы год. 

Працягваецца барацьба міліцыі з неза-
конным гандлем алкагольных напояў у 
раёне. Супрацоўнікамі Гарадоцкага РАУС 
канфіскавана 337 літраў самагона і брагі, а 
таксама 3716 літраў спіртаўтрымліваючых 
вадкасцей – таго, што ў народзе называ-
юць «максімкай» або «Кірюшай». Але гэта 
зусім не радасна блізкім 7 грамадзян, якія 

загінулі ад ўжывання гэтых вадкасцей.
Да прававой адказнасці прыцягнута 57 

грамадзян, што на 4 менш,чым за адпавед-
ны перыяд мінулага году. Але дадзеная 
праца не вырашае праблему алкагалізацыі 
нгасельніцтва, бо ў народа амаль няма 
сродкаў для годнага жыцця. Вось і топіцца 
незадаволенасць у алкаголі. Што часам і 
выгадна існуючаму рэжыму.

Л. Аляксандраў.

Да 16 лістапада папярэдне зачынены шко-
лы Гарадоцкага раёна.

Грып, які пачаў распаўсюджвацца па краіне 
напрыканцы кастрычніка дайшоў і да Гара-
доччыны.. Напачатку лістапада са скаргамі на 
вострае распіраторна-вірусную інфекцыю ў 
медычныя установы раёна звярнулася больш 
тысячы грамадзян. Першапачаткова на каранцін 
закрылі Марчанскую і Маскаленяцкую школы, а 
з 7 лістапада пачаў дзейнічаць  каранцін і ва ўсіх 
школах раёна, а з 10 лістапада ён распаўсюдзіўся 
і на коледжы горада.

Медыкі бальніцы перайшлі на асаблівы рэжым 
працы – абслугоўваючы пацыентаў з прыкметамі 
грыпу на даму. Пры гэтым абмежаваны прыёмы 
грамадзян без патрэб у райбальніцы.

Ахвярамі грыпу сталі дзве жанчыны. Пры 
гэтым загадчыца крамы з Бычыхі, не маючы 
магчымасць перадаць краму іншаму чалаве-
ку,  пераносіла хваробу на працы пакуль мела 
якіясьці сілы.

Л. Антонаў.

каранцін прыйшоў 
і на гарадоччыну

ПРЫВАТНЫЯ 
АБВЕСТКI

Жыхарам Гарадоччыны 
рэкамендавана зьнішчыць 
сьвіней у прыватнай гаспа-
дарцы. 

ПАмяці геНАдЗя кісялёвА 

Знішчыць 
свіней

У жыцці бываюць спатканні, якія 
меняюць яе хаду на новы накірунак. 
Менавіта такім спатканнем для 
мяне стала сустрэча з Генадзем 
Васільевічам Кісялёвым у 1997 год-
зе.

Пасля двух рэферэндумаў, якія 
“паспяхова” правёў першы прэзідэнт 
краіны стала зразумела, што ўлада 
будзе трымаць беларускую культуру 
папялушкай, аддаючы ўсе прыярытэ-
ты асіміляцыі грамадства ў накірунку 
русіфікацыі. Уладу лепш трымаць ся-
род тых, хто пазабыўся  свайго імя. 
А свайго імя не пазабудзешся, калі 
будзеш ведаць гісторыю, культуру 
роднай зямлі без фальсіфікацыі чар-
говых тутэйшых “мураўёвых”.

На пачатку 1997 года на Гарадоч-
чыне не вялося ніякай працы па 
ўшанаванню памяці Канстанціна 
Вераніцына самага верагоднага 
аўтара паэмы “Тарас на Парнасе, 
які нарадзіўся ў в. Астраўляны Га-
радоцкага раёна. Менавіта гэта імя, 

як аўтара паэмы, адкрыў 
у 1973  годзе Генадзь 
Кісялёў. Але пра гэта было 
вядома толькі ў вузкім коле 
адмыслоўцаў.

Таму на сустрэчы з ды-
рэктаркай Гарадоцка-
га краязнаўчага музея 
Кацярынай Уверскай 
узнікла паразуменне, што 
прыхільнікі роднага сло-
ва Гарадоччыны павінны 
ініцыяваць правядзенне 
літаратурна-краязнаўчых 
чытанняў “Паэма “Тарас на 
Парнасе”: здабыткі і пра-
блемы”. Таксама з гэтай жа 
ідэяй жыў і наш земляк, 
шчыры патрыёт Беларусі, 
вядомы эколаг, навуко-

вец Анатоль Максімавіч Дарафеяў. 
Вынікам нашых кантактаў стала ства-
рэнне аргкамітэта па правядзенню 
першых літаратурна-краязнаўчых 
чытанняў “Паэма “Тарас на Парна-
се”: здабыткі і праблемы”. Да працы 
аргкамітэта далучылася і выдатная 
настаўніца роднага слова Марыя 
Іванаўна Верціхоўская, а таксама 
шчырыя рупліўцы роднага слова 
на Гарадоччыне: Людміла Лапаціна, 
Людміла Ляўшова, Людміла Фірсава, 
Святлана Студзянцова, Вольга 
Іванова, Зоя Кручанкова, Лідзія Ан-
дрэева, Валянціна Вашчанка, Марыя 
Крыжэўская, Людміла Хлябоўская 
разам са сваімі вучнямі.

Аргкамітэт чытанняў заснавалі: 
Гарадоцкі краязнаўчы музей 
– пляцоўка для правядзення 
чытанняў, Гарадоцкая арганізацыя 
ГА “ Таварыства беларускай мовы 
імя Ф. Скарыны” – актывісты—
настаўнікі роднага слова разам з 

вучнямі сталі энтузіястамі даследа-
вання тарасазнаўства, а таксама ка-
федра беларускай мовы і літаратуры 
Віцебскага дзяржаўнага ўніверсітэта 
выкладчыкі якой дапамагалі з на-
вуковым забеспячэннем чытанняў, 
выступалі са змястоўнымі прамовамі 
на чытаннях.

Але першае пытанне, якое трэба 
было вырашыць, гэта ўсталяваць 
адносіны з першадкрывальнікам 
асобы Вераніцына славутым 
літаратуразнаўцам Кротусам Гену-
сам -- Генадзем Кісялёвым. Праз 
тэлефонную сувязь у чэрвені 1997 
года дамовіліся пра сустрэчу.

Першае знаёмства і сустрэча, як 
дарэчы і ўсе наступныя, адбылася 
на кватэры Генаддзя Кісялёва па 
вул. Леніна. Са мной  – дэбютантам у 
літаратуразнаўчых пошуках – гавор-
ка вялася на роўных. І гэта быў той 
аванс, апраўдаць які імкнуўся ўсе 
наступныя гады.

Генадзь Васільевіч вёў нетароп-
кую гаворку аб праблемах, якія 
яшчэ застаюцца невырашанымі кан-
чаткова аб аўтарстве Канстанціна 
Вераніцына. Па-першае, гэта месца 
знаходжанне Вераніцына пасля за-
канчэння Горы-горацкага земля-
робчага інстытута. Бо другі твор 
нашага земляка “Два д’яўлы” пазна-
чаны г. Масква, 1860 г.. І калі, лічыў 
Генадзь Кісялёў, падняць падшыўку 
“Маскоўскія ведамасці”, то там 
павінна знаходзіцца інфармацыя 
аб мяшчанах, якія прыязджаюць у 
Маскву. Па-другое, застаецца не вы-
светленай дата смерці аўтара паэ-
мы. Гэта  прыблізна 1904-05 гады. Аб 
гэтым павінна быць інфармацыя ў 
Санкт-Пецярбургу.

Гэтыя меркаванні мэтра белару-

скага літаратуразнаўства і задалі 
накірунак маіх пошукаў сведчанняў 
аб Вераніцыне.... 

...Сувязь з Генаддзем Васільевічам 
крыху аслабла, калі ў выніку перас-
леда па працы ў 2005 годзе не атры-
малася годна адзначыць 150 годдзе 
напісання паэмы “Тарас на Парнасе”. 
Мясцовым уладам гэта дата мала 
чаго казала, а ў  рупліўцаў роднага 
слова на гэта ўжо не было сіл.

У сярэдзіне мінулага лета Генадзь 
Васільевіч, нягледзячы на праблемы 
са здароў’ем,  зацікавіўся  брашурай 
Зміцера Газіна “Мазалаўская Швей-
царыя”, дзе разлічваў пабачыць ма-
тэрыял пра Ігнація Манькоўскага, 
але яе не было ў Нацыянальнай 
бібліятэцы. З дапамогай Іосіфа На-
вумчыка, старшыні Віцебскай аблас-
ной Рады ТБМ, мне атрымалася 
знайсці інфармацыю пра Зміцера 
Газіна, а таксама ксеракопію яго бра-
шуры “Мазалаўская Швейцарыя”. 

Хутка я атрымаў ліст падзякі ад 
Генадзя Кісялёва, якую ён заўжды 
выказваў за любы крок у пошуках 
невядомых яму матэрыялаў, фактаў. 
Свой адметны стыль ліставання 
Генадзь Васільевіч захоўвае і ў гэ-
тым апошнім лісце. “Вельмі Вы 
мяне парадавалі і усцешылі сваёй 
аператыўнасцю і добрым вынікам 
у пошуках таямнічай для мяне бра-
шуры Газіна. Нават Нацыянальная 
бібліятэка не мае гэтай брашуры, 
хаця па закону павінна атрымліваць 
абавязковы экземпляр друкаванай 
прадукцыі.” У гэтых радках і падзяка 
вялікага чалавека, і скруха даслед-
чыка, які не знайшоў неабходнае 
выданне там, дзе яно павінна быць.

І ў гэтым лісце таксама вельмі 
характэрная для Кісялёва пазіцыя 

вялікага інтэлегента -- апраўдаць не-
дасканаласць іншых: “Але ў наш час 
друкуецца столькі ўсяго, што закон, 
відаць, не заўсёды выконваецца”. 

А напрыканцы ліста зусім кра-
нальна гучаць яго словы: “Калі ў 
Вашу абарону спатрэбіцца раптам 
мой подпіс, я заўсёды гатовы Вам 
паслужыць”. Словы вельмі добрага, 
адкрытага чалавека, які думаў пра 
іншых больш, чым пра сябе.

Генадзя Васільевіча зараз не 
стала, але са мной засталася яго 
ветлівая улыбка, яго дабразычлівыя 
парады ў пошуках невядомых старо-
нак нашай беларушчыны. Са мной 
застаўся узор чалавечых адносін да 
якога варта імкнуцца кожнаму ча-
лавеку. Чалавек энцыклапедычных 
ведаў Кротус Генус увесь час гэтыя 
веды пашыраў,  быў у няспынным 
пошуку імён, фактаў. Сваім жыц-
цём ён стварыў узор даследчыка, 
навукоўца, патрыёта. Кісялёў шукаў 
імя аўтараў ананімных паэмаў. 
І знайшоў гэтыя імёны. Імёны 
Канстанціна Вераніцына, Вікенція 
Равінскага сталі імёнамі класікаў бе-
ларускай літаратуры. І не дарэмна 
кнігу свайго жыцця Генадзь Кісялёў 
назваў па прастому і вельмі трапна: 
“Жылі-былі класікі”.

Ды і сам Генадзь Кісялёў – Кро-
тус Генус стаў класікам даследчай 
дзейнасці ў беларускай літаратуры.  
А імёнамі класікаў прынята назы-
ваць вуліцы, плошчы. Так і будзе. 
Абавязкова будзе ў лепшыя часы 
для беларусаў.

(друкуецца ў скарачэнні)

Леанд Гаравы.

Прадаецца
Польская каляска для хлопчы-

ка. МТС 895-30-95
Тэлевізар Т. 45577
4-х камфарная газавая пліта, 

пыласос, пральная машына Т. 
41618

Пральная машына “Алеся” 
150 тыс. руб. гандаль. Т. 43208, 
7109779

Разнастайнае адзенне у до-
брым стане. Т. 5902716

Лядоўня “Атлант”, газавая 
пліта Т. 45133

1-комнатная кватэра па 
вул. Валадарская. Т. 3-66-18, 
2106596

Трусы парода “Фландр” 6 мес., 
1,5 мес. Т. 40838

Козы Т. 6486681
4-х комнатная кватэра па 

Баграмяна,4 Т. 8990093, 43544
Дом па Стара-Полацкай, 64 Т. 

8-029-2946030
 “Опель Кадзет”, 1986 г., 1,3 

бензін, на запчасткі, рамонт 
рухавіка Т. +375296723842(Вэл), 
+375336969347 (МТС)

Рознае
Здаецца 2-х комнатная кватэ-

ра ў цэнтры Т. 41037, 8135790
Дадатковы заробак за 2-3 

гадзіны свабоднага часу  Т. 
+375336972372

Гусі на развод Т. 8-029-8959289

Актывісты Руху «За Свабоду!» адзначылі памяць ахвяр сталінскіх 
рэпрэсій і Дзядоў .

ПАМяТАЦЬ СвАІХ ДЗяДОЎ
Да Дня сталінскіх рэпрэсій – 29 

кастрычніка Леанід Гаравы падрыхтаваў 
інфармацыйны ліст  «Памятаць ахвя-
ры сталінізму». У лісце ўтрымліваецца 
інфармацыя аб чорнай даце беларускай 
гісторыі – 29 кастрычніка 1937 года, калі 
адбыліся масавыя растрэлы беларускай 
інтэлегенцыі. Ліст складзены на падста-
ве зварота Аргкамітэта  па ўшанаванню 
памяці сталінскіх рэпрэсій і адпаведна 
ўтрымлівае прапановы да ўладаў, як трэ-
ба адзначаць памяць ахвяр сталінізму.

Інфармацыйны ліст распаўсюджаны 
на тэрыторыі Гарадоцкага, Віцебскага, 

Бешанковіцкага і Шумілінскага раёнаў 
актывістамі Руху  «За Свабоду!».

Адначасова з гэтым гарадоцкія 
актывісты наведалі і прыбралі магілу 
Леаніда Казака, які пахаваны ў Гарадку,. 
У 40-я гады мінулага стагоддзя Леанід 
Пятровіч удзельнічаў ў моладзевым 
беларускім руху ў Заходняй Віцебшчыне, 
быў рэпрэсіраваны і сасланы на Калы-
му. Памяць пра актывістаў моладзёвага 
супраціву павінна захоўвацца ў памяці 
нашчадкаў.

Л. Антонаў.

Такім чынам вэтэрынарныя 
службы памежнага з Расеяй Га-
радоцкага раёну спадзяюцца 
прадухіліць пашырэньне небясь-
печнай хваробы – афрыканскай 
чумы.

Пакуль што загад аддадзены ў 
форме рэкамэндацыі: вэтэрынар-
ныя лекары кажуць, што ня будуць 
хадзіць па дварах ды кантраля-
ваць яго выкананьне. І тычыцца 
ён у прыватнасьці работнікаў 
сьвінагадоўчых прадпрыемстваў – 
да прыкладу, буйнога комплексу ў 
вёсцы Пальмінка.

Калі жывёла была здаровая, то 
гаспадары могуць ужываць мяса ў 
ежу, аднак спажываць мяса забітых 
сьвіней зь любымі сымптомамі за-
хворваньня забаронена. 

Загад пра зьнішчэньне сьвіней у 
прыватных гаспадарках выкліканы 
тым, што Гарадоччына мяжуе з Ра-
сейскай Федэрацыяй. Праз гэты 
рэгіён адбывалася транспарціроўка 
сьвініны з суседняй дзяржавы, спы-
неная 4 лістапада ў сувязі з пагар-
шэньнем эпізаатычнай сытуацыі – 
пашырэньнем у Расеі афрыканскай 
чумы, віруснай хваробы сьвіней. 
Чалавек гэтай хваробе не паддат-
ны. 

Алена Штраль.

Пры абслугоўванні кліентаў ў будынку Гарадоцкага аддзялення 
«Беларусьашчадбанка». 

СУЧАСНЫя ТЭХНАЛОГІІ 
НЕ ПРАЦУЮЦЬ

Пераход на разлік за камуналь-
ныя паслугі, атрыманне пенсій, 
ажыццяўлення плацяжоў праз банкаўскія 
рахункі павялічылі колькасць кліентаў 
банкаўскай сістэмы ў некалькі разоў. Але 
разам з гэтым стварылі масу праблемаў 
для кліентаў у Гарадоцкім аддзеле «Бе-
ларусьашчадбанка». Галоўная праблема 
гэта адсутнасць адзінай электроннай  
чаргі да аператараў банка. У цэнтраль-
ным памяшканні, напрыклад, працуе 
чатыры аператары, але час іх працы 
спыняецца на тэхнічныя перапынкі і не-
вядома, калі вы трапіце для вырашэння 
свайго пытання да дадзеннага аператара. 
Даволі часта магчыма назіраць карціну, 
калі ў зале для абслугоўвання збіраецца 
да паўсотні наведвальнікаў, якія вымуша-
ны займаць чэргі ў розныя акенцы, каб 
дарэмна не страціць час. Такія чаканні 

расцягваюцца да 30-40 мінут. У гэтых 
умовах зусім не радуе сучасны дызайн 
аддзялення. Спажыўца парадавала бы 
сучасная арганізацыя працы з кліентамі ў 
Гарадку. Так як гэта робіцца ў многіх бан-
ках Віцебска, дзе 4-6 акенцаў.

Праблема справядлівай чаргі там выра-
шаецца элементарна.  Усталяваны элек-
тронны аўтамат, дзе кожны наведвальнік 
па прыходу ў банк фіксуе свой парадкавы 
нумар – 221 або 224 – і чакае з гэтым ну-
марам сігнала аператара да якога акенца 
яму ісці. Дадзеная сістэма сведчыць аб 
павазе да кліента. Калі ж ў Гарадку будзе 
такая павага да кліента сказаць цяжка. 
Хаця бы па таму, што і другі банк --  «Бе-
лаграпрамбанк» ужо больш года раман-
туецца. Дзе хутчэй пойдуць з павагай да 
кліента пакажа час.

Л. Гаравы.

З імёНАмі клАсікАў

СвиНой 
Грипп - 128 
СлучАЕв

В Беларуси зарегистрировано 128 лабора-
торно подтвержденных случаев заболевае-
мости, вызванной вирусом гриппа A/H1N1, 
сообщили 10 ноября в Республиканском 
научно-практическом центре эпидемиологии 
и микробиологии. Что дальше? Вакцины нет, о 
закупках препаратов, эффективных в борьбе 
со свиным гриппом, не сообщается, массо-
вого тестирования на свиной грипп больных 
с признаками «обычных» виросов не прово-
дится. Видно, власти делают ставку на Божью 
милость и крепкое здоровье своих граждан. 

Как странное можно рассматривать заявле-
ние РНПЦ эпидемиологии и микробиологии о 
тщательном мониторинге состояния здоровья 
пассажиров, прибывающих авиатранспортом 
из неблагополучных в эпидемическом отно-
шении стран. Со 2 по 8 ноября досмотрено 
143 рейса, в том числе транзитные, 7 633 пас-
сажира, 696 членов экипажа из США, Китая, 
Канады, Казахстана, Эстонии, ОАЭ, Кипра, 
Франции, Австрии, Германии, Турции, России, 
Польши, Израиля, Чехии, Латвии, Нидерлан-
дов, Украины, Азербайджана, Литвы, Италии, 
Египта, Англии, Туркменистана, Дании, Япо-
нии, проинформировали в РНПЦ.

С момента ведения мониторинга (с 27 апре-
ля 2009 года) досмотрено 4,39 тыс. рейсов, 332 
374 человека (пассажиров и членов экипажа). 
При проведении санитарно-карантинного 
контроля лиц, больных высокопатогенным 
гриппом, другими инфекционными заболева-
ниями, на которые распространяются меро-
приятия по санитарной охране территории, 
не выявлено! Но свиной грипп давно выявлен 
внутри страны. Ведется ли мониторинг по сви-
ному гриппу в Беларуси, иммунитета к которо-
му у граждан нет?

В республике проводится ежедневный 
мониторинг заболеваемости... острыми ре-
спираторными заболеваниями, успокаивают 
в РНПЦ. Продолжается проведение лабора-
торных исследований по выявлению вирусов 
гриппа в клинических образцах от больных 
с острыми респираторными заболеваниями. 
По данным иммунофлуоресцентного анализа 
за период со 2 по 8 ноября исследовано 811 
образцов клинического материала, из кото-
рых в 266 образцах были выявлены вирусные 
антигены (31,8%), среди которых вирус гриппа 
А - 101 случай (37,9%), вирус гриппа В - шесть 
случаев (2,25%), вирус парагриппа - 38 слу-
чаев (14,3%), аденовирус - 34 случая (12,8%), 
респираторно-синтициальный вирус - 46 
случаев (17,35%), смешанные инфекции - 41 
случай (15,4%). Смешанные инфекции были 
представлены аденовирусом и респираторно-
синтициальным вирусом.

За бодрыми рассказами чиновников от ме-
дицины о якобы снижении числа обращений 
с признаками гриппа и ОРВИ сквозит явная 
растерянность. Эпидемия только начинается 
- впереди ноябрь, декабрь, январь, февраль, 
март. Вакцинировать от свиного гриппа не-
чем, лечить тоже нечем. Чего ждут власти? 
Почему не обращаются за помощью в ВОЗ, в 
евроструктуры, как это сделала Украина, име-
ющая несравнимо более скромную статистику 
по свиному гриппу?

Или и в этом белорусам уготован свой осо-
бый «эпидемический» путь? Открещиваясь от 
мирового кризиса прошлой осенью, добились 
затоваривания складов. Открещиваясь от сви-
ного гриппа сегодня, добьются «затоварива-
ния» больниц?

«белорусский партизан».

З аднаго боку, маразы, 
канечне, добры сродак 
супраць аматараў ладзіць 
майданы. Але раптам пад-
кладзе свінню якая-небудзь 
чарговая эпідэмія з жывёль-
най пысай?

Свіны грып ужо сёння стаў 
палітычным феноменам. Так, 
на Украіне эпідэмію адразу 
ператварылі ў інструмент 
перадвыбарнай бараць-
бы. Але факт і тое, што Кіеў 
без ваганняў, аператыўна 
звярнуўся па міжнародную 
гуманітарную дапамогу. 
Польшча адразу адрэага-
вала, прэм’ер Туск абяцае 
падтрымку ад імя не толькі 
Варшавы, але і Бруселя. 
Ужо шлюць лекі украінцам 
іншыя краіны Еўразвязу.

Ад эпідэміі не застрах-
авана ніводная краіна, як 
дыктатура, гэтак і сталая дэ-
макратыя. Багатыя таксама 
плачуць. Дэкларацыяй ад 26 
кастрычніка Абама асабіста 
абвесціў свіны грып агуль-
нанацыянальным бедствам.

Заўважце: і самая магут-
ная дзяржава свету не са-
ромеецца прызнацца: так, 
у нас бедства, навала, якой 
цяжка даць рады! 

Беларускае ж начальства 
найперш заклапочана, каб 
не пахіснулася сакральная, 
міфалагізаваная, ператво-
раная ў ідэалагічны фетыш 
стабільнасць. 

Адсюль ўсе гэтыя падпіскі 
аб неразгалошванні для 
дактароў, цкаванне прэсы, 
няўцямны пык-мык служ-
бовых асоб, якія прыву-
чаны рапартаваць перад 
Самім (прычым падаваць 
усё ў ажуры), але не ўмеюць 
ладзіць дыялог з грамадой.

Нашы апазіцыйныя партыі 
гэтым разам зрэагавалі хут-
ка: запатрабавалі адстаўкі 
міністра аховы здароўя, ру-
бам паставілі пытанне пра 
свінскі падыход уладаў да 
інфармавання насельніцтва 
пра эпідэміялагічную 
абстаноўку. Але ж хто 
пачуе камарыны звон з 
палітычнага андэграунду? 
Уладная манаполія на ме-
дыйную сферу глушыць лю-
бую крытыку.

Асобнае пытанне, чаму 
ў краіне раскошных ля-
довых палацаў так слаба 
з пігулкамі ды марлевымі 
павязкамі, а сістэма аховы 
здароўя наглядна ілюструе 
ў гэтыя дні прымаўку “дзе 
тонка, там і рвецца”. Канеч-
не, пры такой паніцы ніякіх 
фармацэўтычных запасаў 
не хапіла б. Але давайце 
разбірацца далей: чаму на-
род панікуе?

Народ памятае Чарно-
быль, дэвальвацыю ды 
іншыя форс-мажоры, калі 
ўлада элементарна пудрыла 
мазгі, а потым гэта вылазіла 
бокам.

Цяпер галоўны папрок — 
нават не за тое, што лекаў 

ды шпітальных ложкаў 
мала. Фанатычная вера 
нашага люду ў таблетку — 
гэта асобная тэма. Абурае 
невыкараняльны рэфлекс 
вярхоў: найперш рабіць до-
брую міну.

Зараз спахапіліся: шыла 
ў мяху не ўтоіш, трэба не-
шта казаць людзям. Аднак 
дзеячы Мінздароўя ды 
іншыя службовыя асобы 
выглядаюць, мякка кажучы, 
непераканаўча. Эфект ад іх 
рыторыкі: усё пад кантро-
лем, вінаваты журналісты 
і г.д. — адваротны. Заява 
чыноўніцы Мінінфармацыі, 
вытрыманая ў саўковай 
стылістыцы (лейтматыў 
— “пресекать попытки де-
зинформировать”), толькі 
дыскрэдытуе ўладу. Народ 
успрымае такія вокрыкі 
адназначна: ад нас хочуць 
утоіць праўду!

Апарат улады элементар-
на не навучаны культурна 
і пераканаўча размаўляць 
з грамадствам (і нават не 
даганяе, што гэта адна з 
галоўных функцый, аба-
вязак). Ён можа ці грузіць 
прапагандай, ці палохаць 
карамі. Але тут не той выпа-
дак, каб павышаць голас.

Гэта супраць купкі 
апазіцыянераў можна 
ладзіць мачылава на фоне 
татальнай апатыі. Наступ жа 
свінога грыпу палітызаваў 
менавіта абыватальскую 
масу.

У шпіталях, аптэчных 
чэргах бэсцяць начальства 
хатнія гаспадыні, заклапо-
чаныя матулькі, пенсіянеры 
ды іншыя прадстаўнікі 
“цвёрдага электарату”. Страх 
за жыццё — наймагутней-
шы чыннік палітызацыі. Ужо 
тут хлусню і замоўчванне 
абываталь не даруе.

Народ памятае, як днямі 
Лукашэнка даваў дыхту за 
адмоўнае сальда ды падоб-
ныя не надта зразумелыя 
макраэканамічныя рэчы. 
Масавая свядомасць (на 
шчасце кіроўных вярхоў!) 
марудна асэнсоўвае су-
вязь між макраэканомікай 
і ўласным кашальком. А 
вось у сітуацыі з наступам 
дэманізаванага вірусу элек-
тарат імгненна выстаўляе 
рахунак непасрэдна вы-
сокаму начальству: чаму 
наверсе не паклапаціліся? 
Галоўны начальнік сам 
гадаваў гэтыя містычныя 
спадзевы на мудрага цара, 
гэты агрэсіўны патэрналізм, 
убіваючы ў галовы, што ад 
яго ў гэтай краіне залежыць 
усё. Чаму ж ён маўчыць за-
раз? — думае просты люд.

Па логіцы рэчаў Лукашэн-
ка мусіць як мага хутчэй 
склікаць нейкую экстран-
ную нараду і даць разгон 
чарговай групе падначале-
ных “лайдакоў”. Магчыма, 
так і адбудзецца. Піяраўскі 
спектакль дапаможа 

выпусціць пару. Ды і сама 
грыпозная навала некалі ж 
пройдзе, ажыятаж спадзе.

Але свіны грып — гэта 
прыватны выпадак. Гэта 
ўзор, ілюстрацыя нечакана-
га для ўладаў выкліку. Для 
савецкага кіраўніцтва такім 
выклікам стаў Чарнобыль 
— і нават перабудоўшчык 
Гарбачоў тэст на галоснасць 
тады праваліў.

Для Беларусі Лукашэн-
кавай эпохі выклікамі сталі 
ўжо, у прыватнасці, выбух 
ля стэлы, фінансавы крызіс, 
дэвальвацыя, паніка ў звяз-
ку з наступам новага вірусу 
— і гэты спіс, на жаль, не 
канчатковы.

Падобныя выклікі будуць 
накочвацца раз-пораз. 
Ад іх не застрахавана 
ніводная краіна ў нашым 
недасканалым, выбухова-
тэхналагічным і ўсё болей 
знітаваным свеце. Але ў ай-
чыннай сітуацыі мы кожны 
раз бачым яшчэ і анахранізм 
сістэмы, зарыентаванай на 
прапагандысцкую туфту пра 
непарушную стабільнасць.

Між тым галоўным, 
татальным выклікам 
становіцца, незалежна ад 
усякіх эпідэмій, імператыў 
мадэрнізацыі краіны. 

Тады, між іншым, буд-
зе болей і лекаў, і добрых 
шпіталёў, і дыягнастычнай 
апаратуры.

Імператыў мадэрнізацыі 
нібыта разумее ўжо і ўлада. 
Але яна не хоча мяняць 
правілы гульні і таму не-
пазбежна апынаецца ў 
пастцы саўковай мадэлі. 
Маўляў, у нас, пры мудрым 
кіраўніцтве, такога жаху 
(крызісу, негатоўнасці 
да эпідэміі — патрэбнае 
падкрэсліць) не можа быць 
паводле азначэння! Хто 
плявузгае — ворагі. Прэсе: 
маўчаць, пакуль зубы тыр-
чаць! І далей ў такім вось 
духу.

Кіроўная вярхоўка спаты-
каецца, тармозіць, недара-
вальна спазняецца і робіць 
неадэкватныя крокі ў кож-
най нестандартнай сітуацыі, 
пры кожным форс-мажоры. 
І гэта заканамерна. 

Няма паўнавартаснага 
набору галінаў улады, якія б 
перакрыжавана сачылі адна 
за адной. Няма грамадскага 
кантролю над дзяржаўным 
апаратам, што перашкаджа-
ла б утойваць інфармацыю. 
Няма нармальнай меды-
ясферы, якая б высвечва-
ла масштаб праблемы без 
аглядкі на пугу.

Выснова ляжыць на 
паверхні. Хранічна хво-
рая сістэма. Дыягназ — 
паталагічная хлуслівасць. 
Усё запушчана. І галоўнае 
— лячыцца не хоча!

Аляксандр Класкоўскі.

сАмым УсПеШНым НАЗвАН 
торговец орУЖИем

Данный ТОП-100 – это еже-
годный проект «Ежедневник». 
В составлении нынешнего рей-
тинга приняли участие около 
40 экспертов. В основу рас-
пределения мест в положены 
две составляющие. Во-первых, 
это успешность того или иного 
фигуранта, которая включает 
в себя коммерческую актив-
ность, и в целом стабильность 
бизнеса и бизнесов в рассма-
триваемый период. Во-вторых, 
это влиятельность, под кото-
рой подразумевается наличие 
и умение пользоваться опре-
деленными инструментами в 
коммуникациях с властями и 
бизнес-сообществом, которые позволяют 
обеспечить ту же активность и стабильность 
бизнеса. При сложении этих двух составляю-
щих выводится итоговое место участника 
ТОП-100.

Отметим, что на этот раз в ходе опроса 
было названо около 180 бизнесменов, кото-
рые претендовали на попадание в рейтинг 
2008/2009 годов. Некоторой отличительной 
особенностью топ-100 этого года являет-
ся включение в него ряда бизнесменов из 
соседних стран. Условием попадания та-
ких бизнесов было наличие на территории 
Беларуси не менее 25% всех активов или 
проектов, а также определенная степень 
влиятельности. По этой причине, например, 
в топ-100 оказались Макаров, Брынцалов и 
др. Но, например, у Николая Лагуна уровень 
локализации бизнеса в Беларуси по отноше-
нию ко всем его активам не столь высокий, 
как у предыдущих персон.

Лукашэнка з ярмошынай 
могуць яшчэ пашкадаваць, 
што намецілі прэзідэнцкія 
выбары на разгар наступнай 
зімы.

белорусский портал деловой информации EJ.BY электронной газеты «Еже-
дневник» подготовил новый ТОП-100 самых успешных и влиятельных бизнес-
менов беларуси. На первой строчке рейтинга оказался неизменный куратор 
«белтехэкспорта», главный оператор всех торгово-ружейных сделок белару-
си, а также председатель белорусской теннисной федерации владимир Пеф-
тиев. Лидер прошлогоднего рейтинга представитель ГК «Юнивест»Анатольий 
Тепрнавский на этот раз оказался на третьем месте, уступив также генерально-
му директору ООО “Трайпл”, председателю наблюдательного совета ЗАО “ФК 
“Динамо-Минск” Юрию Чижу. 

владимир ПЕФТИЕв 
Возраст 52 года, офис Минск, в бизнесе с 1993. 

Позиция: учредитель ЧУП «БТ Телекоммуника-
ции», председатель общего собрания акционе-
ров ЗАО «Белтехэкспорт»

Активы:
ЗАО «Белтехэкспорт» (оператор по внешним 

поставкам спецтехники, инвестиционный агент 
правительства РБ), дочерняя компания в Абу-
Даби BelTechExport FZE,

ЧУП «БТ Телекоммуникации» (ранее — управ-
ляющая компания активами СП ООО «МЦС» 
(Velcom), в настоящее время — инвестиционная 
и инновационная деятельность, недвижимость 
и строительство, финансовый лизинг, в октябре 
2009 г. в результате реструктуризации в ее со-
став включены ЧУП «Сен-Ко» и ЧУП «БТ Инвест»), 
акционер ОАО «Приорбанк» и ОАО «Белвнешэко-
номбанк»,

СП ООО «Деловая сеть» (интернет-провайдер),
ЗАО «Спорт-пари» (оператор республиканской 

лотереи),
СООО «Малиновщизненский спирто-водочный 

завод «Аквадив» (Молодечненский р-н, произ-
водство ликеро-водочных изделий и безалко-
гольных напитков).

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна

У 1939 годзе беларусы заплацілі крывавую 
цану, але як нацыя выйгралі. 

Каб стварыць сваю ідэалогію, нацыянальна-
му руху патрэбныя гады, але па любых мерках 
беларускі нацыяналізм марудзіць з уласнай 
ацэнкай падзеяў восені 1939 года. Многія 
нацыянал дэмакраты ўвогуле перанялі поль-
скую пазіцыю датычна падзеяў, звязаных з 
уз’яднаннем Заходняй і Усходняй Беларусі.

Вытокі праблемы відавочныя. За часамі 
БССР беларусаў вучылі дагмату аб абса-
лютнай пазітыўнасці 1939 года. Апаненты 
камуністычнага рэжыму пачалі дзейнічаць 
«ад адваротнага» — мяняючы палярнасць у 
камуністычных ацэнках гістарычных падзеяў.

Супрацьстаўляючы сябе СССР Расіі, мы 
прагна чыталі яе апанентаў: перш за ўсё да-
ступныя нам тэксты суседніх нацыяў. Між тым, 
многія падзеі інтэрпрэтаваліся ў іх з пазіцыі 
інтарэсаў іх нацый, не беларускай.

У аснове беларускага погляду на любыя 
падзеі мусіць ляжаць іх асэнсаванне з пункту 
гледжання здзяйснення нацыянальных мэтаў 
беларускага руху.

Недарэчнымі выглядаюць падкопы пад 
уз’яднанне дзвюх частак Беларусі, што су-
праваджаюцца спасылкамі на парушэн-
не міжнароднага права Савецкім Саюзам 
пры далучэнні Заходняй Беларусі да БССР. 
Міжнароднае права наогул не прадугледжва-
ла нацыянальнага адзінства для беларусаў 
— вось горкая ісціна, а міжнародны кан-
тэкст амаль заўсёды вымагае экстраарды-
нарных захадаў дзеля ўз’яднання падзеле-
ных народаў ці дасягнення незалежнасці. 
На шляху бездзяржаўных народаў заўсёды 
стаяць нормы міжнароднага права. Яно дар-
ма што завецца між народным, на справе 
ёсць між дзяржаўным і арыентаваным на 
ўжо існуючыя дзяржавы. Дамагчыся нацыя-
нальнай незалежнасці ці аб’яднаць раздзе-
лены межамі народ можна толькі насуперак 
існуючай сістэме.

Дзядоўскія ж успаміны пра «райскія» 
польскія часы нагадваюць настальгію па 
СССР

ды агульную схільнасць асобаў старэйшага 
веку лічыць, што лепшае засталося ў мінулым. 
У рэальнасці Варшава захоўвала крэсы адста-
лым, аграрным краем.

Кароткачасовы росквіт беларускай грамад-
зянскай супольнасці ў Заходняй Беларусі 1920 
х (Тарашкевіч, Станкевічы, Луцкевіч, беларускія 
гімназіі) супаў з узлётам мастацтваў (Сергіевіч, 

Драздовіч, Танк, Арсеннева, Аляхновіч). Аднак 
гэта быў толькі момант, які змяніўся адкрыта 
каланізатарскай палітыкай.

Аднак не трэба пераносіць на сённяшнюю 
дэмакратычную і плюралістычную Польшчу 
віну за шавіністычны рэжым ІІ Рэчы Паспалітай 
і якімсьці чынам атаясамліваць іх. Гэта — дзве 
розныя краіны і дзяржавы.

Цяпер ужо няважныя матывы савецкага 
кіраўніцтва падчас увядзення войскаў у Заход-
ную Беларусь і Украіну, важныя наступствы — 
сучасная Беларусь ад Гомеля да Гродна.

Часта кажуць, што тая БССР была, маўляў, 
«несапраўднай» дзяржавай беларускага наро-
да. Але бясспрэчна: нягледзячы на велізарныя 
палітычныя праблемы ў БССР, у ёй было шмат 
кардынальных перавагаў у параўнанні з тым 
становішчам, у якім знаходзіліся беларускія 
землі пад Польшчай. У рамках СССР/БССР 
беларусы мелі асобную адміністрацыйную і 
гаспадарчую адзінку з этнічнай назвай «бе-
ларуская», дзе ўлада паступова перайшла да 
мясцовых элітаў.

У БССР быў таталітарызм, але існавала аду-
кацыя па беларуску. У Польшчы на 1939 год 
усе беларускія школы былі зачыненыя.

Беларусы страцілі свабоды і заплацілі кры-
вавую цану сталінскаму рэжыму, апынуўшыся 
ў СССР, але як нацыя выйгралі. Нацыянальнае 
адзінства ёсць адной з мэтаў нацыянальна-
га руху, побач з дасягненнем незалежнасці 
ў рамках уласнай дзяржавы. Таму ў якой бы 
форме ні адбывалася ўз’яднанне 1939 года, 
для беларусаў яно мела станоўчае значэнне.

Размовы, што аб’яднанне было 
«няправільным», — пустапарожнія. Інакшым 
аб’яднанне быць проста не магло ў варунках 
таго часу. Яно ж і наогул магло не адбыцца. 
Прыкладаў таму багата па свеце (Ірландыя, 
Азербайджан, Курдыстан).

Трагічная сутнасць палітыкі палягае ў тым, 
што яна здзяйсняе нашыя мары ў нечака-
ных і непрыемных нам формах. Аб’ядноўвае 
беларускія землі крамлёўскі дыктатар, ваю-
юць супраць польскага рэжыму камуністы, 
а першым прэзідэнтам незалежнай Беларусі 
становіцца Лукашэнка. Але гэта і ёсць 
палітыка як такая, і толькі яна мае значэнне 
для лёсу народаў. І наступствы яе ў канчатко-
вым выніку важнейшыя за намеры.

Сяргей богдан, магістр палітычных 
навук. Сябар Інстытута палітычных 

даследаванняў «Палiтычная сфера».

Беларусь, отметил пред-
ставитель МИД, совершен-
ствует законодательную базу 
с учетом рекомендаций ВТО. 
Вместе с тем, страна пока не 
способна «вступить в прямую 
конкуренцию с иностранны-
ми компаниями». 

Представитель МИД счита-
ет, что сильно ускорять про-
цесс вступления в ВТО нет 
необходимости. «Страны на 
пространстве СНГ, которые 
вступили в ВТО, как мне ка-
жется, не до конца поняли, 
куда вступили и для чего. Об-
нулить пошлины — это про-
сто, но необходимо прежде 
всего действовать в интере-
сах национальной экономи-
ки», — заявил Садохо. 

Он напомнил, что Бела-
русь приняла решение всту-
пать в ВТО вместе с Россией 
и Казахстаном таможенным 
союзом. «Наверное, вступить 
по отдельности, а потом смо-
треть, как мы будем созда-
вать таможенный союз, было 
бы неправильно», — полага-
ет Садохо. 

Касаясь темы взаимодей-
ствия с мировыми финансо-
выми организациями, дирек-
тор департамента отметил 
заинтересованность Белару-
си в продолжении такого со-
трудничества. 

«В текущем году Беларусь 
наладила перспективные 
взаимоотношения с МВФ. 
Это говорит о доверии к ша-

гам, которые реализуются в 
нашей экономике и законо-
дательстве», — заявил Садо-
хо. По его словам, диалог с 
МВФ имеет сбалансирован-
ный и перспективный ха-
рактер, что подтверждается 
достигнутым соглашением о 
выделении кредитной линии 
в 3 млрд. 640 млн. долларов 
в рамках программы стенд-
бай. 

Садохо отметил перспек-
тивы взаимодействия Бела-
руси с Европейским банком 
реконструкции и развития. 
Он напомнил, что в текущем 
году ЕБРР увеличил кредит-
ный портфель для Беларуси 
более чем в два раза, пере-
дает БелаПАН. 

белАрУсь Не готовА 
коНкУрИровАть

«советскАя белорУссИя»: кУрАПАты— 
могілкі АгУльНАНАцыяНАльНАгА мАШтАбУ

Как заявил сегодня директор департамента внешнеэкономической деятель-
ности МИД валерий Садохо, выступая на XII Минском форуме, беларусь не 
готова к прямой конкуренции с иностранными компаниями в рамках вТО. 
По его словам, в переговорном процессе по поводу вступления беларуси в 
вТО к стране предъявляются высокие требования относительно открытия 
границ, изменения ставок ввозных пошлин. «Но мы пока к этому не гото-
вы», — сказал Садохо. 

Нацыянальны абсурд, 
або Настальгія па чужынскай уладзе

Газета Адміністрацыі прэзідэнта «Советская 
Белоруссія — Беларусь сегодня» выйшла з 
вялікім артыкулам пра Курапаты на першай 
паласе. Аўтар матэрыялу — галоўны рэдактар 
выдання Павел Якубовіч. Газета заклікае па-
кончыць са «шматгадовым змрочным спекта-
клем» адмаўлення праўды.

Артыкул выйшаў напярэдадні Дзядоў — 
традыцыйнага Дня памяці продкаў, на які, па 
традыцыі, што ўстанавілася ад канца 1980-х, 
ушаноўваецца і памяць ахвяраў савецкага рэ-
жыму.

Найперш газета адназначна адмятае 
меркаванні «артадоксаў», што «ў нас тако-
га быць не магло». Ён называе «ўродлівымі 
міфамі і кашчунствам» словы некаторых 
«відавочцаў», што ў Курапатах маглі забіваць у 
вайну гамбургскіх яўрэяў, ці словы колішняга 
старшыні КДБ Шыркоўскага аб тым, што ў 
БССР па прысудах «троек» была расстраляная 
толькі адна жанчына.

«Гісторыкі і іншыя знаўцы з цярпеннем 
тлумачылі хомкам няверуючым, што пік 
расстрэлаў прыйшоўся на 1940 год, калі з 
тэрыторыі Заходняй Беларусі і Віленшчыны 
сюды прывозілі людзей, якіх па «класавых кры-
тэрах» ў Мінску пазбаўлялі жыцця. Гэта былі ка-
мерсанты і палітыкі, чыноўнікі і суддзі, сялене 
землеўладальнікі і фабрыканты. У Беластоку, 
Ваўкавыску, Гродне, Вільне, ім абвяшчалі пра 
накіраванне ў сібірскую высылку. Але цягнік з 
захаду ішоў толькі да Мінску, затым наканава-
ных гналі «ў пешым парадку» з вакзала ў двор 
турмы на Валадарскага…

Лёс «класава чужых элементаў» ужо быў 
вырашаны ў Маскве, паведамлена ў УНКВД 
заходніх абласцей і Віленскага оперсектара, 
асвячана подпісам небажыхароў з усесаюзнай 
лубянскай «тройкі» — камісараў Кабулава, 
Мяркулава і начальніка першага спецаддзелу 
маёра ГБ Баштакова. Так і было!» — піша «Со-
ветская Белоруссія».

Яна кажа, што прыйшоў час зразумець для 
ўсіх, незалежна ад поглядаў, што «Курапаты — 
гэта трагічны ўрок для грамадства: агрэсіўныя 
дактрыны, якімі б высакароднымі яны не былі, 
калі прыводзяць да гібелі людзей — амараль-
ныя».

Тым не менш, «час лечыць раны» і сёння «но-
выя пакаленні палітыкаў ужо не нясуць адказ-
насць за Курапаты».

Не абышлося без уколаў у бок апазіцыі. 
«Усялякія спекуляцыі на трагедыі не нясуць 
нічога новага, а толькі здольныя вывесці гра-
мадства на новы віток супрацьстаяння. Які, у 
канчатковым рахунку, нязменна прыводзіць 
да новых Курапатаў. Сёння яшчэ ёсць людзі, 
якія трызняць «дэмакратычным трыбуналам» і 
мараць пра расправу са «сталіншчынай», якая 
ўжо даўно стала гісторыяй. Ёсць і людзі, якія 
бачаць будучыню толькі ў мінулым — не для іх 
пішуцца гэтыя радкі, — яны нічога не забылі, 
але нічому не навучыліся», — кажа аўтар.

Пры гэтым ён лукавіць, калі кажа, што 
«імёны ўсіх катаў вядомыя! Але абсалютна ўсе 
ахвяры «чырвонага кола» на сённяшні дзень 
рэабілітаваныя…» Досыць згадаць імя Ла-

рысы Геніюш — дагэтуль не рэабілітаванай і 
выкінутай з падручнікаў.

«СБ» успамінае вахту моладзі па абароне 
Курапатаў у 2001 — 2002 гадах. «Юныя, гара-
чыя валанцёры бясстрашна клаліся пад калё-
сы раўнадушных грэйдзераў, якія пашыралі 
дарогу, карыслівыя палітычныя правадыры 
ўзначальвалі калоны і прамаўлялі палымяныя 
словы, мясцовыя жыхары ладзілі пад соснамі 
пікнікі, энергічныя дзевалаперы ўладкоўваліся 
пад шумок узвесці ў «жывапісным месцы» (у Ку-
рапатах!) выкшталцоныя вілы для багатых. Глу-
пыя і нячулыя падлеткі з наваколля раскопвалі 
магілы і ламалі усталяваныя добраахвотнікамі 
памятныя крыжы», — і за гэтым усім «моўчкі 
назірала мясцовая ўлада». 

Цікава, а дзе ў гэты час быў сама «Совет-
ская Белоруссія»? Чаму не падтрымлівала тых 
юнакоў, што ў самыя лютыя маразы начавалі 
ў Курапатах, каб урочышча не было знішчана 
бульдазерыстамі? Ды нават проста не паве-
дамляла пра тыя падзеі нейтральна?

Таксама ў нумары змешчаны «круглы стол» 
па пытаннях Курапатаў. У ім узялі ўдзел наву-
ковы кіраўнік мемарыяльнай зоны «Курапа-
ты» Мая Кляшторная, палітык Андрэй Клімаў, 
ксёндз Ігар Лашук, загадчык цэнтрам Інстытуту 
гісторыі Акадэміі навук Мікалай Смяховіч і сам 
Павел Якубовіч. Якубовіч у ім ставіць пытанне, 
што «кансерваваць сённяшнюю «самадзей-
насць» таксама не вельмі добра». Гэта пра тое, 
што цяпер Курапаты маюць характар народна-
га, стыхійнага мемарыялу, а дагляд яго каарды-
нуе Кансерватыўна-хрысціянская партыя БНФ. 
Аднак іншыя ўдзельнікі круглага стала яго не 
падтрымалі. Мая Кляшторная адназначна вы-
казалася за ўзмацненне мемарыялізацыі з за-
хаваннем сённяшняга, людскага, унікальнага 
характару помніка.

«Советская Белоруссія» піша: «Прыйшоў 
час гучна і ясна сказаць: Курапаты — гэта 
могілкі, прычым могілкі, калі можна так выка-
зацца, агульнанацыянальнага маштабу… На 
могілках не прынята крочыць калонамі, спя-
ваць ці павышаць голас. Могілкі прымушаюць 
быць больш добрымі, задумацца пра вечнае 
і памаліцца ў душы», — то бок традыцыйнае 
шэсце апазіцыі ў Курапаты на Дзяды — гэта 
таксама кашчунства і палітыканства, намякае 
аўтар. Аднак гэтыя дробныя закіды на адрас 
незалежнага грамадства маюць другаснае 
значэнне проці галоўных вывадаў матэрыялу:

«У нашай краіне ёсць шмат вялікіх і маленькіх 
мемарыялаў, якія звяртаюцца не толькі да 
гераічных, але і да трагічных момантаў агуль-
най гісторыі. Курапаты з імі ў адным жалобным 
шэрагу».

Упершыню за часамі Лукашэнкі найбуйней-
шая дзяржаўная газета надрукавала праўдзівы 
артыкул пра Курапаты.

Напэўна, зараз у Курапатах перастануць ла-
маць крыжы і лаўкі. 

Яшчэ ў адным гістарычным пытанні белару-
скае грамадства дасягнула кансэнсусу. Дзеля 
гэтага спатрэбілася 20 гадоў настойлівасці, а 
часам і ахвярнасці незалежнага грамадства.

Зміцер Панкавец.

вызначаны пераможцы  
віктарыны “як добра ты 
ведаеш ес?”

Журы з вядомых беларускіх 
палітолагаў падчас другога туру задало 
канкурсантам 130 пытанняў.

− Дванаццаць пераможцаў першага 
туру віктарыны (тэставання) былі за-
прошаныя на другі тур, які адбыўся 8 
лістапада ў офлайне. Журы ў складзе 
Андрэя Казакевіча, Дзяніса Мельянцо-
ва і мяне арганізавала інтэлектуальную 
двухузроўненвую гульню, падчас якой 
і вызначылася тройка лідэраў, − распа-
вядае дарадца старшыні Руху «За Сва-
боду» Алесь Лагвінец.

Сутнасць спаборніцтва была ў тым, 
што па чарзе кожнаму ўдзельніку 

задаваліся індывідуальныя пытанні, 
на якія трэба было публічна адказ-
ваць. Адказы абмяркоўваліся су-
польна з сябрамі журы. Усяго было 
зададзена 130 пытанняў, якія маюць да-
чыненне да гісторыі, культуры, палітыкі, 
эканамічнага і сацыяльнага жыцця 
аб’яднанай Еўропы. У другім раўндзе 
паміж лепшымі еўразнаўцамі былі раз-
меркаваныя 1-е, 2-е і 3-я месцы. 

Уганараванне пераможцаў адбуд-
зецца 14 лістапада на Беларускім 
Еўрапейскім Форуме. Тады ж будуць 
агучаны іх імёны.


